Тема: Халкыбызның  гореф-гадәтләре,  йолалары.
          Интеграл  дәрес (инглиз  теле  һәм  татар  әдәбияты).

Максат:   татар  халкының   милли  бәйрәмнәре,  аларны  үткәрү                              

                 тәртипләре,  гореф-гадәтләре, милли  ризыклары  турында           

                 сөйләшү;

                 халкыбызның  гореф-гадәтләрен  инглиз  халкы  гореф-    

                 гадәтләре  белән  чагыштыру,


        милли  хәзинәбезне  саклау,  алар  белән  горурлана  белү          

                сыйфатлары  тәрбияләү.

Материал:Ф.Баязитова  “Татар  халкының  милли   бәйрәмнәре  һәм 

                  йолалары”  китабы;  “Татар  әдәбияты”  6  нчы  класс(РМТБ)     

                  Казан  “Мәгариф”  нәшрияты;  “Татар  әдәбияты”  7  нче                     

                  класс(РМТБ)  Казан  “Мәгариф”  нәшрияты;  Арча  районы  
                 альбомы.
Җиһазлау:  экран,  татар  халык  киемнәре  күргәзмәсе,  төрле     

                    бәйрәмнәрдән   күренеш  рәсемнәре.

                   Сөйләү  барышында  экранга  сюжетларның  чыгу  тәртибе:

                   Л.Фәттахов  “Сабантуй”  картинасы,  көрәш  сурәтләре,  

                   сабантуйның  абсолют  батыры, капчык  киеп  йөгерү,

                    капчык  сугышы,  бау  тартышу,  ат  чабышы,  президентлар                 

                   Арча  сабантуенда,  милли    киемнәр,  милли  орнаментлар,

                   милли  ризыклар.

                             Дәрес   барышы.

I. Оештыру  өлеше.

Ике  телдә  дә  дәреснең  темасы  һәм  максаты  белән  таныштыру.

II.      Төп  өлеш.
               1. (Инглиз  телендә  спорт  уеннары  турында  сөйләшү.)         

                Татар  халкының  милли  уеннары  турында.

                Укытучы  сүзе.

Татар  халкының  милли  ярышларының  берсе  -- көрәш.  Ул  VII  гасырларда  ук  барлыкка  килгән  уен  төре.  Көрәшне  икенче  төрле  бил  алышу  дип  тә  атыйлар.  Көрәшчеләр,  билләренә  сөлге  бәйләп,  шуңа  тотынып  бер-берсенең  көчен  сынап  карыйлар.  Көрәшнең  төп  максаты --  көрәштәшен  егып  аркасына  салу.  Көрәш  белән  башка  халыклар  да  кызыксынганнар.  Немец  галиме  К.Фукс  XVIII  гасырда  көрәш  турында  мондый  юлллар  язып  калдырган:
    “Түгәрәк  уртасына  яшь  һәм  таза  татарлардан  ике  көрәшче  чыга,  билләренә  сөлге  бәйлиләр,  куллары  белән  шуңа  тотынып,  бер-берсен  егарга  тырышалар.  Бу  көрәш  кайчакта  бик  озак  дәвам  итә,  яки,  көрәшчеләрнең  көченә  карап,  кайчак  бик  тиз  тәмамлана.  Кайсы  да  булса  егыла  икән,  тамашачылар  шаулатып  көлешәләр,  ә горур  җиңүче,  бүләк  алып,  моннан  чыгып  китә.  Бәйрәм  вакытында  тәртип  саклау  өчен,  татарларның  шактые,  кулларына  таяк  тотоып,  түгәрәк  буенча  йөреп  торалар.  Татарлар  бу  уеннардан   зур  ләззәт  алалар.”
--Татар  халкының  кайсы  бәйрәмендә  көрәш  төп  урынны  алып тора?                                                                   

--Милли  бәйрәмебез  сабантуй   турында  ниләр  әйтә  аласыз?                  (Укучылар  фикерен  тыңлау. )            

 Укытучы  сүзе

      --  Сабантуй --  ул  милли   бәйрәмнәребезнең   берсе.  Ул  Болгар              ханлыгы  ислам  динен  кабул  иткәнгә  кадәр,  ягъни  XVII-IX  гасырларда                ук   үткәрелә  башланган.  Май  аен  төрки  халыклар  сабан  туе  дип                 атаганнар. Аның  белән  башка  халык  вәкилләре  дә  кызыксынганнар.  Бу                         олы  бәйрәмнең  ни  өчен  сабантуй  дип  аталуы  хакында  К.Фукс (1776—  1846             

нчы  елларда  яшәгән)  болай  дип  язып  калдырган:
--“ Бу  борынгы  татар  халык  бәйрәме  һәр  язда  үткәрелә,  анда  барлык  татарлар  да  катнаша.

     Сабан   сүзе  сука  дигән  мәгънәне  аңлата.  Димәк,  әлеге   бәйрәм  шуны  аңлата:  табигатьне  уятучы  яз  басуларны  эшкәртергә  өнди...

      Сабан  бәйрәмен  карарга  картлар  да  килә.  Кояш  баю  вакыты  җитсә,  алар  шунда  кичке  намаз  укыйлар.  Төзек  сафларга  басып,  җиргә  иелә-иелә,  дога  укыйлар”.
--Ә  сабан  туена  хәзерлек  ничек  башлана?

-- Сабан  туена  нинди  бүләкләр  тапшырганнар?

--Сабан  туенда   нинди  ярышлар  уздырылган?

-- Ат  чабышы  сабантуйның  иң  мөһим  ярышы  булып  саналган.  Без  укыган  кайсы  хикәядә  ат  чабышы  күренеше  тасвирлана?

(  Г.Ибраһимовның  “Алмачуар”  хикәясеннәнд  бу  күенешенне  табып  уку.)
-- Димәк,  элек  малайлар  ат   чабышына  ничек  әзерләнгәннәр?

Укытучы  сүзе.

   Хәзергесе  көндә  бу  бәйрәм  һәрбер  халыкның  уртак  бәйрәменә  әверелде.  Башка  милләт  вәкилләре  дә  бу  бәйрәм  белән  кызыксына,  үзләре   дә  катнаша.  Безнең  районда  да  сабан  туе   иң  күңелле  бәйрәмнәрнең  берсе  буларак  үткәрелә.  Районыбызда  үткәрелгән  бәйрәмнәрдә  зур  кунаклар  да  катнаша.  Татарстан  президенты  М.Ш.Шәймиевнең  сабан  туенда  катнашуы  бәйрәмгә  ямь  өстәсә,  Россиянең  беренче  президенты  Б.Н.Ельцинның  бу  бәйрәмдә  катнашуы   Арча  өчен   зур  тарихи  вакыйга  булып  тора. 
  2.Милли  киемнәр  турында  сөйләшү.  (Инглиз  халкы  киемнәре   турында.)                Укытучы  сүзе.       
 Милли  киемнәрдә  халкыбызның  яшәү  рәвеше,  гореф-гадәтләре  чагыла.                        Ләкин   чор  үтү  белән  киемнәр  дә  үзгәргән.  Татар  халкының  милли  киемәәре  үзләренең  бизәлешләре  белән  дә  аерылып  тора.  

--Элек  татар  кызлары  һәм  егетләре  нинди  киемнәр  кигәннәр?     
(М.Хөсәеннең  “Кәләпүшем”  шигырен  уку.)    
--  Милли  бизәкләрне  кайлардан  алганнар  һәм  нинди  сурәтләр  булган? 
   Безнең  Арчада  бу  милли  бизәкләр  хәзер  дә  саклана.  Арча  милли  аяк  киемнәре  фабрикасында  бүгенгесе  көндә  дә  милли   бизәкле  чүәк,  чтек,  түбәтәй  һәм  калфаклар  чигү  белән  шөгыльләнәләр.  Чит  төбәкләр  бу  милли  киемнәрне  зур  теләк  белән  кабул  итәләр.
  3.  Милли  бәйрәмнәр  турында  сөйләшү.  (Инглиз  халкында  булган  бәйрәмнәр  турында  сөйләшү.)

      Милли  бәйрәмнәрдән  безнең  көннәргә  килеп  җиткән  тагын  бер  бәйрәм  бар.  Бу – Нәүрүз  бәйрәме.  
    -- Нәүрүз  сүзе  нәрсәне  аңлата  һәм   ул  нинди  бәйрәм  булып  тора?

   Димәк,  Нәүрүзне  бәйрәм  итү  безнең  эрага  кадәр  VI  гасырда  ук  башланган  һәм  бәйрәм  итүнең  йолалары , буыннан-буынга  күчеп,  безнең  көннәргә  килеп  җиткән.

-- Нәүрүз  ничек  башланган?

   --  Сөрән  салу  тәмамланганнан  соң,  бәйрәм  ничек  дәвам  иткән?

     Бу  бәйрәм  безнең  гимназиядә  дә  ел  саен  үткәрелә.  Хәзер  шул  күренешне  карап  үтәбез. (Видео  тасмадан  бәйрәм  тантанасыннан  бер  күренеш  карау.)
4. Милли  ризыклар  турында  сөйләшү. (Инглиз  халкы  ризыклары  турында  сөйләшү.)
Татар  халкы  элек-электән  аш-су   әзерләргә  бик  оста  булган,  милли  ашларның  үзенчәлеге  тормыш  рәвешен  чагылдырган. Халкыбыз  борынгы  заманнардан  ук  иген  иккән,  шуңа  күрә  арыш,  бодай,  борчак,  арпа,  солы  оныннан  төрле  ризыклар  әзерләгәннәр.

             --  Нинди  ризыклар  турында  әйтә  аласыз?

             --  Бәрәм  табыннарына  нинди  ризыклар  куйганнар?

Хәзер  татар  халык  ашларының  иң  татлы  ризыкларыннан  берсе  чәк-чәк  пешерү  белән  танышып  китик. (Бер  укучы  чәк-чәк  пешерү  белән  таныштыра.
Iii.  Йомгаклау.     Бүгенге  дәрестә  нәрсәләр  сөйләшүгә  нәтиҗә  ясау.
